[image: Cover]
 
Praefatio in suam collectionem homiliarum

Gilbertus Foliot


Patrologia Latina, vol. 202

Jacques-Paul Migne

J. P. Migne, Parisiis, 1855






Source text from

Corpus Corporum

University of Zurich

www.mlat.uzh.ch

—

EPUB produced by

Cassiodorus

cassiodorus.ink

—

Edition: 2026-04-12




    
      Praefatio in suam collectionem homiliarum

      
        	
          Praefatio in suam collectionem homiliarum
        

      

    
  
Praefatio in suam collectionem homiliarum


 1305AHabes, frater, quod optasti, quod pulsanti jam diutius charitas ultra negare non potuit. Intus enim positus, avocatos ab his quae foris sunt sensus meos ne quibusdam forte distraherentur illecebris, cum intra mentis cubile, clauso quidem ostio, quiete placida confoverem, te subito pulsantem foris et aliquid postulantem adverti. Petebas autem aliquem de Scriptura sacra commodari tibi panem: quem amico qui de via venerat ad te, avocato scilicet ab exterioribus animo tuo, hospitali gratia in refectione condigne apponeres. Qua in re si vere supplicantis agebas affectum, potius quid porrigerem attendere, quam meae circa te liberalitati legem constituere debuisti. Nunc vero non quae sunt vires meae considerans, tuo potius arbitrio quid tibi dari 1305B volueris elegisti. In illud enim quod in beatorum apostolorum Petri et Pauli decantatur Octavis: Isti sunt duae olivae et candelabra lucentia ante Dominum, tractatum tibi aliquem ad gratiam, beatis vero apostolis ad laudem, explicari postulasti, pro libito assignans materiam et explicans dicendi formam. Nam et hoc in prece complexus es, ne tuam scholarium more propositionem sub brevitate constringerem, sed, tanquam in domum meam sapientia declinaverit, juxta illud: Sapiens in verbis producit se ipsum;1 et illud: Labia sapientis ornant scientiam,2 quod proposueras auctoritatibus cingerem, et id verbis et sententiis dilatando, non in expositionem solummodo, sed in tractatum extenderem. In quo animi insolentiam tui recte quis redargueret, si non omnia charitas 1306A excusaret. Sed amoris indubitanter experimentum reputo, quod tuum mihi desiderium confidenter exponis. Sitque tibi charitatis indicium quod cum in terra mentis meae fames verbi praevaleat, panis tamen id modicum quod est penes me, tibi communicare non omitto. Et fuerat fortasse melius mihi pacem comparasse silentio, quam scribendo quidpiam multorum me judicio submisisse. Sed tu te mihi monachum exhibe, et orando discrimen amove, in quod me jam diu continuatae precis instantia pertraxisti.

  Homilia 1. 

Isti sunt duae olivae et candelabra, etc.

  Homilia 2. 

Post vitem paradisi oliva proxime speculanda 1306B occurrit, etc.

  Homilia 3. 

Olivam in paradiso plantatam sapientiam Dei esse, etc.

  Homilia 4. 

In paradiso Dei nihil omnino pulchrum aut, etc.

  Homilia 5. 

Isti sunt duae olivae et candelabra, etc.

  Homilia 6. 

Sequitur ante Dominum lucentia, etc.

  Homilia 7. 

Sequitur ante Dominum quaedam lucent, etc.

  Homilia 8. 

Habent potestatem claudere coelum nubibus, etc.

  Homilia 9. 

Duae claves coeli sunt, quas ut nobis, etc. 







1. Eccli. XX



2. Prov. XV

